柳亚子先生黎里故居揭幕，

应邀观礼，留题十绝句

沈哂之

先生故居在何处，　　胜溪老屋傍分湖，

故家乔木遭兵燹，　　题咏空留旧隐图。

　  先生旧贯浙东慈溪，明季始迁吴江之北舍(厍)村，再迁大港，三迁胜溪，有故宅，毁于战火。

先生故居在何处，　　十年磨剑寿恩堂。

朋交四海多豪俊，　　南社宗风此发祥。

　　一八九八年迁黎里镇，赁居周氏之寿恩堂。

先生故居在何处，　　见说移家五亩园，

长啸一声浮海去，　　到今复壁迹犹存。

　　一九二二年，移居周氏之赐福堂，旧址有五亩园。

先生故居在何处，　　辨天池畔乐天庐，

三郎狡狯潮音跋，　　旧梦无端念曼殊。

　　一九二七年六月赁居东都郊外乐天庐，

先生故居在何处，　　礼蓉招桂血花腥；

定居沪渎居无定，　　问讯先寻朱少屏。

　　一九二八年归国，定居上海而居无定所。礼蓉招桂为痛悼张应春烈士殉难而名其居。

先生故居在何处，　　孤岛三年署活埋，

尽瘁南明搜史料，　　阿英悄送旧藏来。

一九三六年寓辣斐德路，即今复兴中路。上海沦陷度活埋生活，搜辑南明史料，得钱杏村先生之助。

先生故居在何处，　　海上扶余榜羿楼，

代电一通褫党籍，　　抗倭联共炳千秋。

一九四○年底僦居九龙，名其居日羿楼，皖南事变，亲笔作电寄渝，被开除国民党党籍。

先生故居在何处，　　香岛孤帆渡陆丰，

漓水潜龙容起蛰，　　苍生满眼哭髯翁。

　　一九四一年初，艰险内渡，六月始抵桂林，寓丽君路。

先生故居在何处，　　潮流民主撼山城，

横飞毒弹沙坪道，　　恸绝诗翁誓墓行。

　　一九四九年离桂赴渝，借住沙坪坝津南村。李少石烈士被害，作《诗翁行》、《誓墓行》，歌以当哭。

先生故居在何处，　　万寿山边益寿堂，

终老北长归未得，　　莼鲈那不念吴江。

　　一九四九年三月抵北平，住六国饭店，迁颐和园松青斋之益寿堂，再迁北长街。

